
BAĠIT TAL-UE  
GĦALL-FUTUR
L-Iżvilupp Reġjonali u l-Koeżjoni

QAFAS AKTAR SEMPLIĊI U AKTAR FLESSIBBLI 
GĦALL‑POLITIKA TA’ KOEŻJONI
Matul is-snin, ir-regoli tal-Politika ta’ Koeżjoni fil-livell tal-UE u dak nazzjonali żdiedu fin-numru u fil-kumplessità 
tagħhom. Dan qed jagħmel il-ġestjoni ta’ kuljum tal-fondi diffiċli u ta’ sikwit gerrex lin-negozji milli japplikaw 
għall-appoġġ tal-UE. 
B’dan f’moħħha, il-Kummissjoni qed tipproponi tindif sostanzjali tar-regoli fil-perjodu 2021-
2027, b’sett ta’ regoli b’volum li jkun in-nofs ta’ dak preċedenti.
L-esperjenza, b’mod partikolari l-isfida tal-migrazzjoni, uriet li l-baġit tal-UE jeħtieġ li jkun kapaċi jirrispondi aktar 
malajr. Huwa għalhekk li l-Kummissjoni qiegħda wkoll tipproponi li tagħmel il-qafas tal-Politika ta’ Koeżjoni 
iktar flessibbli, biex ikun jista’ jlaħħaq ma’ żviluppi mhux previsti.

EXCELLENCE

TNAQQIS FIL‑BUROKRAZIJA GĦAN‑NEGOZJI LI JIBBENEFIKAW 
MILL‑FONDI TAL‑UE

Il-qafas il-ġdid jippromwovi l-użu ta’ għażliet simplifikati tal-ispejjeż sabiex in-negozji jkunu jistgħu jiġu rimborżati 
mingħajr ma jkollhom jippreżentaw kull fattura jew irċevuta tal-paga; jistgħu jużaw spejjeż fissi u stimi għall-ispejjeż 
tal-persunal, tal-assigurazzjoni jew tal-kera. Jistgħu jiġu wkoll rimborżati fuq il-bażi tar-riżultati miksuba. Dan ifisser 
tnaqqis kbir fl-ispejjeż amministrattivi u, naturalment, anqas dokumenti.
Awditjar u kontrolli aktar proporzjonati: għall-programmi tal-fondi tal-UE li huma anqas f’riskju, il-Kummissjoni 
tipproponi sistema aktar żnella ta’ kontrolli bbażata fuq proċeduri nazzjonali li jiffunzjonaw tajjeb. Il-prinċipju ta’ “awditu 
wieħed” qed jiġi estiż: dan ifisser anqas kontrolli għan-negozji ż-żgħar.

ĦAJJA EĦFEF GĦALL‑MANIĠERS TAL‑PROGRAMMI NAZZJONALI 
U REĠJONALI

Sett ta’ regoli wieħed issa jkopri seba’ fondi tal-UE implimentati bil-ġestjoni kondiviża: il-Fond Ewropew għall-Iżvilupp 
Reġjonali, il-Fond ta’ Koeżjoni; il-Fond Soċjali Ewropew+, il-Fond Ewropew għall-Affarijiet Marittimi u s-Sajd, il-Fond 
għall-Asil u l-Migrazzjoni, il-Fond għas-Sigurtà Interna u l-Istrument tal-Ġestjoni tal-Fruntieri u tal-Viżi. Dan se jagħmel 
il-ħajja aktar faċli għall-awtoritajiet li jittrattaw fond wieħed jew aktar u jiffaċilita s-sinerġiji.
Mhux se jkun hemm bżonn li jiġi ripetut il-proċess li jieħu ħafna ħin tal-ħatra tal-awtoritajiet responsabbli mill-
implimentazzjoni tal-programmi tal-Politika ta’ Koeżjoni fil-perjodu 2014-2020 billi l-Istati Membri jistgħu jkomplu 
jaħdmu bis-sistema ta’ implimentazzjoni eżistenti u jużaw il-fondi tal-UE mill-ewwel ġurnata.



© L-Unjoni Ewropea, 2018
L-użu mill-ġdid huwa awtorizzat kemm-il darba jissemma s-sors oriġinali.
Il-politika tal-użu mill-ġdid tad-dokumenti tal-Kummissjoni Ewropea hija rregolata bid-Deċiżjoni 2011/833/UE (ĠU L 330, 14.12.2011, 
p. 39).
Għal kull użu jew riproduzzjoni ta’ ritratti jew materjal ieħor li mhuwiex taħt id-drittijiet tal-awtur tal-UE, għandu jintalab permess direttament 
mingħand id-detenturi tad-drittijiet. Pr

Hemm żewġ tipi ewlenin ta’ finanzjament tal-UE: fondi li huma ġestiti ċentralment u direttament mill-
Kummissjoni (Orizzont Ewropa, pereżempju) u fondi fejn il-ġestjoni hija kondiviża bejn l-UE u l-Istati 
Membri (“ġestjoni kondiviża”), kif inhu l-każ għall-fondi tal-Politika ta’ Koeżjoni.

Fil-ġestjoni kondiviża, l-Istati Membri huma primarjament responsabbli għall-għażla, l-implimentazzjoni 
u l-monitoraġġ tal-proġetti ffinanzjati mill-UE. Madankollu, l-immaniġġar tal-programmi tal-Politika ta’ Koeżjoni 
huwa ta’ spiss deċentralizzat. Normalment, l-awtoritajiet reġjonali, u anki l-awtoritajiet urbani f’xi każijiet, jagħżlu 
u jimplimentaw il-proġetti.

Huma jallokaw il-fondi lill-benefiċjarji (muniċipalitajiet, assoċjazzjonijiet jew intrapriżi) fuq il-bażi ta’ strateġija ta’ 
investiment miftehma mal-Kummissjoni u l-miri u r-riżultati konkreti li jkollhom jinkisbu, iddettaljati fil-programmi.

L-awtoritajiet responsabbli mill-fondi tal-UE fl-Istati Membri stabbilixxew sistemi ta’ ġestjoni u kontroll li jikkonformaw 
mar-rekwiżiti tal-UE. Huma għandhom jiżguraw li din is-sistema tiffunzjona b’mod effettiv biex jipprevjenu, isibu 
u jikkorreġu l-irregolaritajiet. Il-Kummissjoni għandha rwol ta’ superviżjoni. Hija tivverifika jekk is-sistemi humiex 
effiċjenti u ssegwi l-irregolaritajiet, fejn meħtieġ.

XI TFISSER “ĠESTJONI KONDIVIŻA”?

NIKKOMBINAW L‑ISTABBILTÀ FL‑IPPJANAR TAL‑INVESTIMENT 
MA’ FLESSIBILITÀ BIŻŻEJJED BIEX NINDIRIZZAW ŻVILUPPI 
MHUX PREVISTI U PRIJORITAJIET ĠODDA

L-ewwel ħames snin biss ta’ ppjanar tal-investiment skont il-politika ta’ koeżjoni se jiġu stabbiliti. Għall-aħħar sentejn 
tal-perjodu, id-deċiżjonijiet tal-investiment se jsiru fuq il-bażi ta’ rieżami dettaljat ta’ nofs it-termnu, li jwassal 
għal aġġustamenti fl-2025. Dan ir-rieżami se jqis il-bidliet fis-sitwazzjoni soċjo-ekonomika, sfidi ġodda identifikati 
fil-kuntest tas-Semestru Ewropew u l-prestazzjoni tal-programmi sa dak il-punt.

F’ċerti limiti, jista’ jkun hemm trasferiment ta’ riżorsi minn 
prijorità waħda għall-investimenti għal oħra fil-programm, 
mingħajr il-ħtieġa ta’ approvazzjoni formali mill-Kummissjoni.
Dispożizzjoni speċjali fis-sett ta’ regoli l-ġdid tagħmilha eħfef biex 
il-finanzjament tal-UE jiġi mmobilizzat mill-ewwel jum fil-każ 
ta’ diżastru naturali.

Ħames snin + sentejn


